
Niðureftir hjá Chevron

Minni framleiðsla gjørdi, at amerikanski oljurisin Chevron hevði minni í avlopi 

í 2. ársfjórðingi enn í sama tíðarskeiði í fjør. Dagliga framleiðslan var í meðal 

2,62 milliónir tunnur samanborið við 2,69 milliónir tunnur somu mánaðir í 

2011. Inntøkurnar vóru 60 milliardir dollarar samanborið við 67 milliardir 2. 

ársfjórðingi í fjør. Samanlagt hevði Chevron 7,2 milliardir dollarar í avlopi í 2. 

ársfjórðingi, og tað var 500 milliónir dollarar minni enn hesar mánaðirnar í 

fjør. Tað merkir, at vinningurin var 3,36 dollarar fyri hvørt partabræv ímóti 

3,85 dollarum í fjør. Tað var heldur meiri, enn greinarar í Wall Street í New 

York høvdu mett frammanundan. Nevndarformaðurin í Chevron, John 

Watson, sigur í einari fráboðan í sambandi við úrslitið, at hann er sera væl 

nøgdur við, at felagið kann fáa eitt so gott úrslit í truplum marknaðartíðum. 

Chevron er sera virkið á Atlantsmótinum. Felagið stendur fyri at byggja út 

Rosebank oljukelduna skamt frá føroyska markinum. Og felagið hevur eisini 

fleiri aðrar ætlanir í hesum økinum.

